
Мавзунинг долзарблиги. 2018 йил  12 октябрда “Ўзбекистон 

Республикасида халк табобати соҳасини тартибга солиш чора-
тадбирлари тўғрисида” ПҚ-3968 сонли Ўзбекистон 
Республикасининг Президенти фармони эълон қилинди. Унда 
ўткир ва мураккаб касалликларни даволашда халқ табобатининг 
даволаш усуллари  ва дори-дармон воситалари муҳим аҳамият 
касб этиши, табибларнинг кўрсатадиган хизмат турларига 
аҳолининг турли қатламларида катта эхтёж сезилаётганлиги 
таъкидланган. 

Илмий  тадқиқотлар шуни кўрсатмоқдаки, мураккаб 
касалликларни даволашда халқ табобати 
методларинингсамарадорлиги сезиларли бўлиб, масалан, саратон 
касаллигинингайрим турларини даволашда академик тиббиётда 
ишлатилганига қараганда 2,5-3 баравар юқори натижа бермоқда  
[1].Шу боис халқ табобати усуллари ва дори воситалари ҳақида 
маълумот берувчи бирламчи манбаларни ўрганиш муҳим илмий 
ва амалий аҳамият касб этади, хусусан, Ўзбекистон тиббиёт 
тарихининг кам ўрганилган даври -XIX-XX асрларда фарғоналик 
муаллифлар томонидан ёзилган тиббий асарларни аниқлашушбу 
тадқиқотнинг долзарблигини белгилайди.  

Тадқиқотнинг мақсади.  XIX - XX асрларда Фарғонада 
ёзилган халқ табобатига доир асарларни аниқлаш. 

Материаллар. Республика, вилоятлар, шаҳарлар, 
туманлардаги музейлар, архивлар, кутубхоналар ва аҳолининг 
шахсий кутубхоналарида тадқиқот қидирув ишлари олиб борилди. 
Тўпланган манба ва адабиётларни беш гуруҳга бўлиб таҳлил 
қилинди: XIX асрнинг иккинчи ярми – ХХ аср бошларида Россия 
империяси олимлари томонидан ёзилган асарлар; шу даврда 
Фарғонада ёзилган тибга доир асарлар;совет давридахалқ табобати 
бўйича яратилган асарлар;мустақилликйилларидамавзу 
доирасидачоп қилинган асарлар;халқ табобатига доир хорижий 
тадқиқотлар. 

Мавзунинг тарихшунослигиФарғонада ёзилган тиббий асарлар 
махсус тадқиқ қилинмаганлигини кўрсатади.  

Тадқиқотнинг усуллари. Тадқиқотда тарихий ва тиббий тавсиф, 
қиёсий тарихий таҳлил,тиббий-этнографик ва тилшунослик 
услубларидан комплекс фойдаланилди. 

Натижалар. Фарғонадаги тиббий асарлар хақидаги дастлаби 
маълумот 1886 йили Қозон шаҳрида нашр қилинган   В.П. 

Наливкин ва М. Наливкиналарнинг  «Очеркъ быта женщины 
осьедлого туземного населения Ферганы» (“Фарғонадатурғун 
яшайдиган маҳаллий аҳоли аёлларининг турмуш тарзи хақида 
очерклар”) номли асарида учрайди: "... Тиббий китобларининг 
кўплари Бомбайда нашр қилинган бўлиб, ҳаммаси дярли форс 
тилида, бир-бирига ўхшаш ва бу ерга бевосита Ҳиндистондан 
келтирилади. Маҳаллий, ўзбек тилида ёзилган тиббий китоблар 
жуда кам учрайди ва уларнинг мазмуни Бомбай нашрларининг 
мазмунидан кўп фарқ қилмайди.  "...Шундай китоблардан бири 
"Шифо-иқулуб "деб аталади, бу сўзма-сўз таржима қилинганда 
"Юракларни даволаш" маъносини англатади.  Сартча  "юрак-қалб" 
сўзи русча “ички" сўзи маъносига тўғри келишини ҳисобга олинса, 
асар номини “Ички касалликларни даволаш” деб таржима 
қилиниши тўғрироқ бўлади” [2]. 

Шундан сўнг муаллифлар китоб 35 бўлимдан иборат 
эканлигини айтиб, 1,5,8,11,12,25,26 – бўлимлардан қисқа 
парчаларнинг рус тилидаги таржимасини келтиришади. 

 1891 йилда Фарғона вилояти статистика қўмитаси нашриётида 
чоп этилган В.И. Кушелевскийнинг «Матереалы для медицинской 
географии и санитарного описания Ферганской области» 
(“Фарғона вилоятининг тиббий географияси ва санитар тавсифи 
учун материаллар”) номли китобида: “Агар у [табибнинг шогирди] 
саводли одам бўлса, кўп қисми форс, араб ва хитой тилларида 
ёзилган китоблардаги баъзи маълумотлардан ҳам фойдаланади. ... 

“Ва уларда бор тиббий китоблар мазмуни касаллик 
белгиларининг маълум комбинацияларида дори танлаш бўйича 
кўрсатмалар тўпламидан иборат халос”[3:241]. 

“Тиббий китоблар, юқорида айтилганидек, асосан форс ва араб 
тилларида бўлиб, саводсиз табиблар учун фойдаланиш имконияти 
мавжуд эмас. Турк тилида ёки биз кўникканимиз “сарт” тилида бу 
каби китоблар жуда оз ва улар асосан араб ва форс тилидаги турли 
асарлардан кўчирилган парчалардан иборат. Бундай китоблардан 
бири "Шифо-иқулуб", араб тилидан таржимаси  "Юракларни 
даволаш" маъносини англатади”[3:268]. 

Муаллиф бошқа тиббий асарлар номини келтирмайди. Бу 
илмий иши камчиликлардан ҳоли эмаслигини яхши англаб, 
шундай деб ёзади: “Мен ушбу асарни “материаллар” сарлавҳаси 
остида нашр этяпман, чунки бу фақатгина дастлабки ҳолатнинг 
қоралама чизмаларидан иборат бўлиб, менинг издошларимга, 

хатоларни тузатиб ва бу ерда йўқ маълумотлар билан тўлдириб, 
минтақанинг аниқ илмий маълумотларга асосланган  тўлиқ ва 
батафсил тиббий-географик ва санитария тавсифини яратиш 
имкониятини беради” [4]. 

1903 йилда доктор Г.А. Колосов томонидан ёзилган  «О 
народном врачевании у сартов и киргизов Туркестана» 
(“Сарт[ўзбек]лар ва қирғизларнинг халқ табобати хақида”) номли 
очеркида ҳам шу битта асар хақида сўз юритилади: "Фақатгина 
нисбатан ўқимишлироқ бўлган шаҳарлик табибларгина тиббий 
китоблардан фойдаланишади. Қишлоқ табибларининг 
кўпчилигида тиббий китобларни кўрмадим. Кўп тарқалган 
китоблардан бири  "Шифо-и қулуб"- “Лечение внутренних 
болезней”["Ички касалликларни даволаш"] асаридан кўчирилган 
бир неча парчалардан бу китобларда нималар ёзилганлиги 
тўғрисида ҳукм қилишимиз мумкин”[5]. 

А. З. Валидов 1914 йил апрель ойида ёзган  «Восточные 
рукописи в Ферганской области» (“Фарғона вилоятидаги Шарқ 
қўлёзмалари”) номли мақоласида 1913 йили Қўқон, Андижон, 
Наманган, Ўш ва Ташкент шаҳарларидаги ўнлаб шахсий 
кутубхоналарда тўпланган кўп сонли қўлёзмаларни ўрганиб 
чиқиб,  ва улар ичидан қизиқарли деб билган 73 та қўлёзмалар 
хақида қисқа маълумотларни келтиради. Шу мақолада Қўқонда 
ёзилган тиббий асар хақида маълумотни учратамиз: "Қўқонда мен 
Қозон шаҳрида танишган маҳаллий шахс Юнус-Жон-Дадхоҳ-
Муҳаммедовнинг қўлёзмалар тўпламини кўриб чиқдим. Унга 
тегишли бўлган кўп сонли қўлёзмалардан катта қизиқиш 
уйғатадиганлари қуйидагилар:   

1) “Китоб фи-т-тибб” (1817-1822). Муаллифи Жунайдуллоҳ 
Хозиқ. Қўқон хони Умарга бағишланган. Сўзбошида ўз хонининг 
қадр-қимматини таърифлайди”[6]. 

Келтирилган парчалардан маълум бўладики,1886-1913 
йилларда фарғоналик табиблар ўртасида арабча, форсча, хитойча 
ва эски ўзбек тилида араб алифбосида ёзилган тиббий китоблар 
муомалада бўлган. Улардан "Шифо-и қулуб" ва “Китоб фи-т-тибб” 
(1817-1822) асарларидан бошқаларини номлари келтирилмаган. 

“Ўзбекистон тиббиёт журнали”нинг  1966 йил 12-сонида  
босилганА. Қодиров ва Н.Турсуновларнинг «Видный  Узбекский  
ученый  и  врач  Махмуд Ҳаким  Яйпани-Коканди»  сарлавҳали   
мақоласида олимнинг  “Тариқ ул-илож” ва  “Қонун ул-илож”  
асарлари хақида маълумот берилган [7]. 

1963-1997 йилларда Қўқонлик олимлар: филология фанлари 
номзодлари А.Мадаминовва А. Турдиалиевлар томонидан 
Маҳмуд Ҳаким Яйфонийниниг адабий ва тиббий мерослари 
хақида қатор тадқиқотлар эълон қилинган. Уларда Маҳмуд Ҳаким 
томонидан ёзилган 6 та тиббиётга тегишли, 8 та адабиёт, тарих, 
тилшуносликка тегишли асарлар хақида маълумотлар берилган  
[8]. 

2000 йили нашр этилган ЎзРФА Шарқшунослик институти 
фондидаги тибга оид  қўлёзмалар каталогида Жунайдуллоҳ Хозиқ 
(вафоти 1843) томонидан 1822-1823 йилларда Қўқонда ёзилган 
“Таҳқиқ ал-қавоид” (“[Тиб] қоидаларини таҳқиқ қилиш”) асари 
хақида маълумотлар берилган [9]. 

“Тариқ ул-илож” асаринингбиринчи жилди, учинчи 
саҳифасида:  Маҳмуд Ҳаким “... ва  яна   устоз ва  мавлои Ҳазрат 
Боқийхон Эшон [вафоти 1887й] алайҳир-раҳма вар-ризвондан 
ёдгор  бўлган  “Нусхаи озмудалар” [“Синовдан ўтган дори-
дармонлар”]ни  жамъ айладим ...,” – деб ёзади [10].  

Асарнинг иккинчи жилди, сўнгги,304 бетида Маҳмуд Ҳаким 
қуйидагиларни ёзади: ... “Бўлғуси фойдабахш ва аҳл хос ва аҳл ом 
маълум бўлсинки,биринчи тасниф бўлган Маҳмуд Ҳакимдан 
китоб “Тариқ ул-илож” тиб китоби ики мажалладдур [(مجلد) ф.- 
жилд].Икки мажаллад жамъ бўлса, баҳоси агар юзлаб олса, 2 сўм 
эллик тийин. Жилд соний[икки]дан агар юзлаб олса, баҳоси 1 сўм 
40 тийин. Ва агар бир дона олса, 2 сўм. 

Иккинчи тасниф “Авроди Зайнабия”тўртжуз[қисм]. Жузаввал 
[биринчи қисм]саросар [(سراسر)ф. – бошидан охиригача] 
асмоиСубҳоний[Аллоҳнинг исмлари] ва калом Раббонийдур 
[Аллоҳнинг сўзларидур]. Иккинчижуз, илм симиё [( سیمیا)ф. – 
афсунгарлик, сеҳргарлик]ва баъзи нақшлари аъжибалар [ғаройиб 
расмлар] баёнидадур.Учинчи жуз, зарурийот динийа[диний ишлар 

учун зарур бўлган нарсалар] ва аҳком шарийава эътиқодт[шаъриат 
ва эътиқод аҳкомлари] жазмийа низом туркий бирладур. Тўртинчи 
жуз, илож амроз жисмийа ва амроз баданийа [жисм ва бадан 
касалликларини даволаш усуллари] баёнидадур.Баҳоси агар юзлаб 
олса, 2 сўмдандур. Агар бир дона олса, 2 сўм 50 тийиндур. 

Учинчи тасниф:“Мунаввар ул-абсор” – кўз касали баёнидадур. 
Баҳоси агар юзлаб олса, 15 тийиндан. Ва агар бир дона олса, 25 
тийиндан.  

Тўртинчи тасниф: “Ташриҳ ул-инсон” – шаклва қиёфат аъзои 
инсон.Баҳосиагар юзлаб олса, 10 тийиндан. Агар бир дона олса, 15 
тийиндур. 

Бешинчи тасниф:“Мажмуъ ул-ҳикоёти ноёби туркий”, баҳоси 
агар юзлаб олса, 15 тийиндан. Агар бир дона олса, 20 тийиндан. 

Олтинчи тасниф:“Тасриф ул-атфол”, – туркий илм сарф 
баёнида. Баҳоси агар юзлаб олса, 15 тийиндан. Агар бир дона олса, 
20 тийиндан. 

Еттинчи тасниф:“Қиссаи Абу Али Синои туркий”, баҳоси агар 
юзлаб олса, 25 тийиндур. Ва агар бир дона олса, 35 тийиндан то 
ўттиз етти тийинғачадур” [11]. 

Бу иқтибосларда Маҳмуд Ҳакимнингустози Боқийхон 
Ҳакимдан қолган “Нусхаи озмудалар”, ўзи ёзган“Тариқ ул-илож”,  
“Авроди Зайнабия” “Мунаввар ул-абсор” ва “Ташриҳ ул-инсон” 
каби тиббий асарлар ҳақида маълумотлар берилган. 

“Мужарработи  Маҳмудий” асарининг қўлёзмаси 
муқаддимасида ҳам ўзи ёзган асарларнинг рўйхатини келтирган: 
“..Ва баъди [ва шундан сўнг] айтурбул файласуфи исломий 
[исломий файласуф айтур]ва Ҳаким Маҳмуд бин домулло 
Шодимуҳаммад биндомулло Бадал Яйфоний [Домла Бадалнинг 
ўғли домла Шодимуҳаммад ва унинг ўғли Маҳмуд Ҳаким 
Яйфоний] ва бир минг учюз йигирма саккиз [1328] инчи ҳижрийда 
китоби“Тариқ ул-илож фи таъдил ил-мизож”нитаснифидан фориғ 
бўлиб,[“Мизожни тузатувчи даволаш усуллари”китобини ёзиб 
бўлгач] ва яна китоби мустатоби“Авроди Зайнабия”[ва яна 
“Зайнаб дуолари”деб номланган китобни]ва яна китоби“Мадан ул-
адвия” [ва яна “Дори  дармонлар  манбаи” китоби], “Адвия ал-
муфрада” [“Содда  дорилар”] баёни ва яна “Қонун ул-илож” 
[“Даволаш  қонуни”] хатти арабий илм тиб [араб тилида ёзилган 
тиб илми] ва яна “Девони Ҳакимий” ҳикматомиз  шеърлар ва яна 
китоби“Ҳуллас ут-таворих”ва яна неча рисолаларни  тасниф ва 
таълиф ва жамъ айлаб [ёзиб, тўплаб бўлгач] ва яна дилга хутур 
қилдим[хаёлга келди]ки, бир рисолаи мужаррабага [тажрибалар 
хақида рисола] неча навъ даволари озмуда [бир неча имтиҳон 
қилинган дорилар] ва давои ҳукамои русиялардан жамъ айласам 
деб [рус шифокорларининг ишлатадиган дориларини ҳам қўшсам 
деб] рижо [орзу]айлаб, бул рисолани таҳрир айладим [бу китобни 
ёздим] ва “Мужарработи Маҳмудий” исми бирла мусаммо 
айладим [ва “Маҳмуднинг тиббий тажрибалари” исми билан 
номладим” [12]. 

Бу иқтибосдан Маҳмуд Ҳакимнинг яна 3 та –“Қонун ул-илож”, 
“Адвия ал-муфрада” ва “Мужарработи  Маҳмудий” тиббий 
асарларини ёзгани маълум бўлади. 

Шундай қилиб, шу кунгача фарғоналик муаллифлар 
томонидан  халқ табобатига доир ёзилган20 татиббий асарларнинг 
рўйхатинианиқладик ва уларни ёзилган вақтига қараб хронологик 
тартибда қуйидагича гуруҳладик: 

1822-1917 йилларда ёзилган асарлар: 
1. “Китоб фи-т-тибб” (“Тиббиёт китоби”).  Муаллифи 

Жунайдуллоҳ Хозиқ (вафоти 1843й.). 1817-1822 йилларда 
Қўқон хони Амир Умархонга бағишлаб ёзилган, асар 
топилмаган[6]. 

2. “Таҳқиқ ал-қавоид” (“[Тиб] қоидаларини таҳқиқ қилиш”) 
(1822-1823). Муаллифи Жунайдуллоҳ Хозиқ ЎзФА Абу 
Райхон Бируний номидаги Шарқшунослик институти фондида 
сақланади [9]. 

3. “Нусхаи озмудалар” (“Синалган дори-дармонлар”). Қўқонда 
ёзилган,муаллифи Маҳмуд Ҳаким Яйфонийнинг устози 
Боқийхон Ҳаким (вафоти 1887 й). Эски ўзбек тилида ёзилган. 
Асар топилмаган. Ундаги маълумотлар “Тариқ ул-илож” 
асарига киритилган [10]. 



ЖУРНАЛ ГЕПАТО-ГАСТРОЭНТЕРОЛОГИЧЕСКИХ ИССЛЕДОВАНИЙ   |  2021  |   ИНФЕКЦИОННЫЕ БОЛЕЗНИ − АКТУАЛЬНЫЕ ВОПРОСЫ, ДОСТИЖЕНИЯ И ИННОВАЦИОННЫЕ ПОДХОДЫ В ОХРАНЕ ЗДОРОВЬЯ НАСЕЛЕНИЯ 

90 
 

4. “Тариқ ул-илож” (“Даволаш йўллари”), муаллифи Маҳмуд 
Ҳаким Яйфоний. Эски ўзбек  тилида. 1328  ҳижрий (1910 
мелодий) йилда ёзилган. 1331 ҳижрий (1913 мелодий) йилида  
Қўқондаги  Шумаков  матбаасида  чоп  этилган. Қўқон  
шаҳридаги  Ғ. Ғулом  номидаги вилоят  адабиёт  музейи 
хазинасида  150-рақам  остида иккинчи жилдининг тўлиқ,  
биринчи  жилднинг  айрим  варақлари (1-4, 13-14, 16-32-
саҳифалар) сақланади.   

5. “Авроди Зайнабия” (“Зайнабнинг дуолари”), эски ўзбек 
тилида, муаллифи Маҳмуд Ҳаким Яйфоний. Бу асар тўрт 
қисмдан иборат бўлган, тўртинчи қисми“Иложи амрози 
жисмийа ва амрози баданийа баёнидадур” (Жисм ва бадан 
касалликларини даволаш усуллари баёни)”. 1913 йили Қўқон 
шаҳри Шумакоф босмахонасида чоп этилган.Асар топилмаган.  
[11: 167, 304]. 

6. “Мунаввар  ул-абсор” (“Кўзлар  равшанлиги”), муаллифи 
Маҳмуд Ҳаким Яйфоний. 1913 йили Қўқон шаҳри Шумакоф 
босмахонасида чоп этилган  [11:304]. Асар топилмаган.   

7. “Ташриҳ ал-инсон” (“Одам  анатомияси”),муаллифи Маҳмуд 
Ҳаким Яйфоний.1913 йили Қўқон шаҳри Шумакоф 
босмахонасида чоп этилган[11:304]. Асар топилмаган.   

8. “Адвия ал-муфрада” (“Содда [оддий] дорилар”)  араб тилида 
ёзилган,муаллифи Маҳмуд Ҳаким Яйфоний.Асар топилмаган 
[12]. 

9. “Мадан ал-адвия” (“Дори-дармонлар манбайи”), 
қўлёзма,муаллифи Маҳмуд Ҳаким Яйфоний. Асар топилмаган 
[12]. 

10. “Китаби тибб” (“Тиббиёт китоби”). Муаллифи Йўлдош 
Муҳаммад Умар Мавлавий. Хитой тилида, Қўқон шаҳрида 
ёзилган.Асар топилмаган [13]. 

1917-1990 йилларда ёзилган асарлар: 
1. “Қонун ул-илож” (“Даволаш  қонуни”), қўлёзма,  икки  

жилд - 6  мақоладан  иборат. Муаллифи Маҳмуд Ҳаким 
Яйфоний.1929 йилда ёзилган. Араб тилида.  Бешинчи  ва  олтинчи  
мақолалар  топилмаган. Қўқон шаҳри Ғ.Ғулом номидаги вилоят 
адабиёт музейи хазинасида 48-рақами остида сақланади [14]. 

2. “Мужарработи  Маҳмудий” (“Маҳмуднинг тиббий 
тажрибалари”), қўлёзма, 1929-1930 йилларда Яйпан шаҳри 
яқинидаги Пастки қўриқ қишлоғида ёзилган, муаллифи Маҳмуд 
Ҳаким Яйфоний. Қўқон шаҳри Ғ.Ғулом номидаги вилоят адабиёт 
музейи хазинасида 70-рақамли қўлёзма таркибида сақланади[12]. 

3. “Шифо ал-иълал”. Алихонтўра Соғуний (1885-1976). 79 
б. Шарқий Туркистоннинг Ғулжа шаҳрида 1937 йили ёзилган. 
2004йилда Тошкентда нашр қилинган. 

4. “Перевод арабской фармакопеи”. Рус тилида. 1945-1950 
й. Муаллифи Ўзбекистонда хизмат кўрсатган врач, тиббиёт 

фанлари номзоди Мўминжон Ҳаким Алиев (1896-1973). Мақола 
муаллифларидан бири, изланувчи-шифокор М.Назировнинг 
шахсий китобхонасида сақланади. 

5. “Мажмаъ ал-адвия” (“Даволар тўплами”). форсча,  
Муаллифи Маҳдум Василий. Тахминан 1955-60 йилларда ёзилган.  
Тиббий асарлардабитилган тез таъсир қилувчи дорилар, 
устозларидан эшитган ва ўз тажрибаларидан ўтказгандориларни 
киритган. Андижон вилояти, Мархамат қишлоғида 
жойлашганМаҳдум Василий номидаги “Маънавий мерос маркази” 
кутубхонасида сақланади. 

1990-2010 йилларда ёзилган асарлар: 
1. “Томирдан ташхис”. 84 б. Муҳиддин ҳожи Умар ўғли. 

Ўзбекистон Соғлиқни сақлаш музейи босмахонаси. Тошкент, 
1994. 

2. “Танишинг, шояд сиз ҳам шифо топсангиз” Собир Мирвалиев. 
143-248 бетлар “Томирдан ташхис”.  Ўзбекистон Республикаси 
ФА “Фан” нашриёти. Тошкент 2005. 

3. “Тиб ул-Маҳбуб” (“Маҳбубий табобати”), қўлёзма, Абу 
Муҳаммад Маҳбубий (Суярхон Тўра). 1987-2007 йилларда 
ёзилган. Асл нусҳаси Ёзёвонда, Фирдавсхон Суярхон тўра ўғли 
хонадонида сақланади. 2016, 2018 йилларда Тошкент  “Навруз” 
нашриётида чоп этилган.   

4. “Табобат асрори ва шифо” 1 – 2 - китоблар. Умаров Муҳиддин, 
Усмонов Икромали. “Насаф” нашриёти. Қарши, 2010. 

5. “Шайх ур-раисга шарҳлар”. Умаров М., Жураев Ж.,Жураев М., 
Элмуродов Т. Ибн Сино таълимотидан сабоқлар. 1 - китоб. 
“Наманган” нашриёти, 2010. 
Фарғоналик муаллифлар томонидан хонлик ва мустамлака 

даврида (1822-1917 йиллар)10 та,  Совет даврида (1917-1990 
йиллар) 7 та ва мустақиллик даврида (1990-2018 йиллар) 5 та халқ 
табобатига доир асарлар ёзилганлигианиқланди.   

Маҳмуд Ҳаким Яйфоний 8 та китоб, Муҳитдин Ҳожи Умаров 
(1994, 2005, 2010, 2010 й.) ўзи ва ҳаммуаллифликда 3 та китоб, 
Жунайдуллоҳ Хозиқ 2 та китоб, Бақийхон Эшон, Муҳаммад 
Йўлдош Муҳаммад Умар Мавлавий, Алихонтўра Соғуний (1937 
й.), Мўминжон Ҳаким Алиев (1896-1973), Маҳдум Восилий (1955-
60й), Абу Муҳаммад Маҳбубий - Суярхон Тўра, Умаров 
Муҳиддин, Усмонов Икромали (2010 й.), Умаров М., Жураев Ж., 
Жураев М., Элмуродов Т. (2010 й.)лар 1 тадан тиббий асарлар 
ёзганлар. 

Халқ табобатига нисбатан бўлган тазйиқлар ва таъқиқлар 
туфайли бу асарларнинг кўп қисми йўқотилган. 

Фарғонада ёзилган халқ табобатига доир асарларни қидириб 
топиш ва уларни ҳозирги ўзбек тилига таржима қилиш 
Ўзбекистонда ҳам замонавий, ҳам халқ табобатини 
ривожланишига улкан ҳисса қўшади. 

